SKIPULAGSNEFND UPPSVEITA ÁRNESSÝSLU

Samvinnunefnd Bláskógabyggðar, Grímsnes-og Grafningshrepps, Hrunamannahrepps og Skeiða-og Gnúpverjahrepps  um skipulagsmál.
FUNDARGERÐ

3.FUNDUR

þriðjudaginn 13.apríl 2004, kl. 10.00

haldinn á skrifstofu byggingarfulltrúa og skipulagsfulltrúa uppsveita að Dalbraut 12, Laugarvatni.

Nefndarmenn: 

Sveinn Sæland (varam: Snæbjörn Sigurðsson)

Bláskógabyggð

Gunnar Þorgeirsson (varam: Margrét Sigurðardóttir) 
Grímsnes-og Grafningshr.

Sigurður Ingi Jóhannsson (varam: Eiríkur Ágústsson)
Hrunamannahreppur

Ingunn Guðmundsdóttir (varam.Aðalsteins sem er fjarv.)
Skeiða-og Gnúpverjahr.

Skipulagsfulltrúi uppsveita og framkvæmdastjóri skipulagsnefndar:

Arinbjörn Vilhjálmsson

Hádegisverður kl. 12.00

​

FUNDARGERÐ

Sameiginleg mál

1. Starfslýsing skipulagsfulltrúa (erindisbréf)

Lögð fram tillaga  að starfslýsingu  fyrir Skipulagsfulltrúa sem Margrét Sigurðardóttir sveitarstjóri Grímsnes-og Grafningshrepps hefur unnið að.

Óska þarf eftir áliti lögmanns Sambands íslenskra sveitarfélaga.
2. Erindisbréf skipulagsnefndar
Skipulagsfulltrúi greindi frá ýmsum atriðum varðandi verksvið skipulagsnefnda hjá öðrum sveitarfélögum en sem hann hefur verið að skoða. 
Óska þarf eftir áliti lögmanns Sambands íslenskra sveitarfélaga.

3. Samningur sveitarfélag um skipulagsnefnd
Skipulagsfulltrúi vinnur að málinu samhliða erindisbréfi skipulagsnefndar. Óska þarf eftir áliti lögmanns Sambands íslenskra sveitarfélaga.

4. Fundartímar skipulagsnefndar
Skipulagsfulltrúi leggur til a fundartímum skipulagsnefndar verði breytt og þær færðar nær sveitarstjórnarfundum.
Leggur til að skipulagsnefndarfundir verði haldnir 3 fimmtudag í mánuði.
Samþykkt.

5. Umferð á Þingvallavatni
Vegna ýmissa atriða er lúta að umferð báta á Þingvallavatni og skipulags bátaskýla og viðlegumannvirkja er ástæða til að vinna að sameiginlegri stefnumótun aðliggjandi sveitarfélaga.
Vísað til skipulagsfulltrúa til skoðunar.

6. Auglýsingar skipulagsáætlana í apríl 2004

Skipulagsfulltrúi kynnir auglýsingu skipulagsáætlana í uppsveitum sem birtast mun í næstu viku.
Nefndin gerir ekki athugasemdir við auglýsinguna.

Bláskógabyggð

7. Brú í Biskupstungum, deiliskipulag frístundalóðar
Lögð fram tillaga að deiliskipulagi einnar frístundalóðar við Tungufljót í landi Brúar í Biskupstungum. 
Uppdrættir eru ófullnægjandi. Skipulagsnefnd tekur ekki mál fyrir nema að búið sé að uppfylla lámarkskröfur um frágang uppdrátta.
Vísað til skipulagsfulltrúa.
8. Laugarás í Biskupstungum, deiliskipulag miðsvæðis.
Lögð fram tillaga að deiliskipulagi í Laugarási sem var í auglýsingu frá 17.desember til 14.janúar og athugasemdarfrestur var til 28.janúar. Ein athugasemd barst frá eiganda AsparlundarGunnari Tómassyni og fór hann fram á að byggingarreit yrði breytt. Í framlagðri deiliskipulagstillögu hefur verið tekið tillit til þessarar athugasemdar og byggingarreitur stækkaður.
Samþykkt.

Vísað til byggðaráðs Bláskógabyggðar.

Grímsnes-og Grafningshreppur

9. Svínavatn,breyting á deiliskipulagsskilmálum
Lögð fram tillaga að breytingu á deiliskipulagsskilmálum frístundabyggðar í landi Svínavatns í Grímsnesi að ósk landeiganda. Í breytingunni felst að hámarksstærð bústaða er ekki skilgreind í skilmálum.
Samþykk að auglýsa breytinguna skv.26.gr.Skipulags-og byggingarlaga.

Vísað til skipulagsfulltrúa og sveitarstjórnar Grímsnes-og Grafningshrepps.

10. Mýrakot, deiliskipulag frístundabyggðar
Lögð fram tillaga af deiliskipulagi 104 frístundalóða í landi Mýrarkots. Svæðið er skilgreint sem frístundasvæði í aðalskipulagi.
Uppdrætti þarf að laga að kröfum skipulagsreglugerðar áður en nefndin getur samþykkt auglýsingu deiliskipulagsins.
Vísað til skipulagsfulltrúa.
11. Vaðnes, Markarbraut 11 (13)- fyrirspurn
Fyrirspurn frá Angantý Agnarssyni sem spyr hvort hægt sé að skipta lóð Agnars Angantýssonar nr. 11 við Markarbraut í tvo jafnstóra hluta. Fyrirspurninni fylgirskissa sem sýnir skiptingu lóðarinnar.
Svar:  Skipulagsnefnd sér því ekkert til fyrirstöðu að skipta lóðinni upp í tvo jafnstóra hluta á meðan að hlutarnir eru ekki minni en 5000 fermetrar eins og bókun sveitarstjórnar Grímsnes-og Grafningshrepps kveður á um. Leggja verður fram hnitsettan skipulagsuppdrátt sem uppfyllirskipulagsreglugerð og auglýsa hann samkvæmt 25.gr.Skipulags-og byggingarlaga.

Hrunamannahreppur

12. Ásatún, golfvöllur 
Lögð fram til kynningar skýrsla um fyrirkomulag 9 holu golfvallar í landi Ásatúns sem golfvallahönnuðir hafa unnið að. Landið talið henta mjög vel undir golfvöll.
Nefndin gerir ekki athugasemdir við gerð golfvallar á þessum stað en bendir á að svæðið verður að vera merkt sem opið svæði til sérstakra nota í aðalskipulagi Hrunamannahrepps sem verið er að vinna að. Staðfest deiliskipulag golfvallarins verður síðan að liggja fyrir áður en framkvæmdaleyfi verður veitt.
Skeiða-og Gnúpverjahreppur
13. Norðlingaölduveita.
Ingunn Guðmundsdóttir  greinir frá stöðu mála en nýverið hefur Landsvirkjun kynnt  tillögu að lónhæð sem miðar við nýjar hæðarmælingar en fyrri hæðarmælingar reyndust vera rangar.
Fleira ekki tekið fyrir

Næsti fundur ákveðinn: miðvikudaginn 19.maí . kl. 10.00

Fundi slitið klukkan   12.30.
Laugarvatni 13.apríl 2004

Sveinn Sæland (8721)

Gunnar Þorgeirsson (8719)

Sigurður Ingi Jóhannsson (8710)

Ingunn Guðmundsdóttir (8720)

Arinbjörn Vilhjálmsson skipulagsfulltrúi uppsveita

